Proxecto de Decreto polo que se regulan os criterios hixiénico-sanitarios das piscinas de
Galicia.

O artigo 33.1 da Lei organica 1/1981, do 6 de abiril, do Estatuto de autonomia para Galicia, dispon
que lle corresponde a Comunidade Auténoma de Galicia o desenvolvemento lexislativo e a
execucion da lexislacién basica do Estado en materia de sanidade interior.

A Lei 14/1986, do 25 de abril, xeral de sanidade, establece a obriga das administracions publicas
de orientar as suas actuaciéns prioritariamente & promocion da saude e a prevencion das
enfermidades. A sua vez, a Lei 33/2011, do 4 de outubro, xeral de saude publica, establece a
proteccion da saude da poboacion como unha das obrigas das administraciéns publicas, coa
identificacion, a avaliacion, a xestion e a comunicaciéon dos riscos para a saude que poidan
derivarse dos condicionantes ambientais; a vixilancia dos factores ambientais de caracter fisico,
quimico ou bioldxico e das situacidons ambientais que afectan ou poden afectar a saude.

A nivel autonémico, a Lei 8/2008, do 10 de xullo, de saude de Galicia establece no seu artigo 34.6
que as autoridades sanitarias poderan establecer, controlar e inspeccionar as condicions hixiénico
sanitarias, de funcionamento e desenvolvemento das actividades publicas ou privadas que, directa
ou indirectamente, poidan ter repercusién sobre a saude das persoas. Unha destas actividades é
0 uso da auga de bano das piscinas.

Coa publicacion do Real decreto 742/2013, do 27 de setembro, polo que se establecen os criterios
técnico sanitarios das piscinas, actualizase a normativa estatal nesta materia. Este real decreto
deixa sen efecto parte do Decreto 103/2005, do 6 de maio, polo que se establece a
regulamentacién técnico sanitaria das piscinas de uso colectivo.

Entre as novidades que establece este real decreto atdopase unha nova clasificacién das piscinas,
que situa en diferentes grupos as piscinas de aloxamentos turisticos e as de casas rurais ou de
agroturismo. A Lei 7/2011, do 27 de outubro, do turismo de Galicia, inclie as casas rurais ou de
agroturismo dentro dos establecementos de aloxamento turistico, polo que, para cumprir ambas
as duas normativas, o presente decreto establece a equiparacion das piscinas de casas rurais, as
de agroturismo e tamén as dos colexios maiores e residencias universitarias ou similares as
piscinas de uso publico tipo 2, en canto as esixencias hixiénico-sanitarias se refire. Deste xeito, se
diferencian as esixencias das piscinas que se atopan nos ditos establecementos turisticos e as
piscinas de comunidades de propietarios.

Ademais, o real Decreto 742/2013, do 27 de setembro, remite 6 cddigo técnico de edificacion
como lexislacion de referencia en relacion coas caracteristicas construtivas das piscinas, polo que
parece coherente que o cumprimento desta lexislacion sexa comprobado polos servizos técnicos
municipais das entidades locais, as cales deberan conceder a licenza de apertura.

Por outra parte, para cumprir coa Directiva 2006/123/CE do Parlamento Europeo e do Consello,
do 12 de decembro, relativa aos servizos no mercado interior, substitie a autorizacién sanitaria de
funcionamento por unha declaracién responsable ante a xefatura territorial da conselleria con
competencias en materia de sanidade. Asimesmo, bastara unha comunicacion previa no caso de
interromper a actividade temporalmente, no caso de peche da instalacion e para notificar o



reinicio da mesma.

Na lexislacion basica estatal non se regulan os aspectos relacionados coa seguridade, como a
existencia de socorristas nas instalacions. O Decreto 104/2012, do 16 de marzo, polo que se fixa
a formacion minima dos socorristas acuaticos e se crea e regula o rexistro profesional de
socorristas acuaticos de Galicia, indica que para o exercicio profesional do socorrismo acuatico na
Comunidade Autonoma de Galicia sera necesario que o/a profesional solicite a inscricion no
correspondente rexistro profesional de socorristas acuaticos de Galicia. Por estes motivos, é
necesario actualizar os requisitos de seguridade das piscinas e asegurar que a vixilancia destas
sexa eficaz.

Por todo o anteriormente exposto, faise necesaria a actualizaciéon da normativa vixente de piscinas
en materia sanitaria, para adaptar a normativa nacional as caracteristicas do ambito xeografico
galego.

Na sua virtude, de conformidade co establecido no artigo 34.5 da Lei 1/1983, do 22 de febreiro, de
normas reguladoras da Xunta e da sua Presidencia, por proposta da persoa titular da Conselleria
de Sanidade, (de acordo co/oido 0) Consello Consultivo, previa deliberacion do Consello da Xunta
de Galicia na sua reunion do dia XXX de XXX de dous mil xxxx,

DISPONO:

CAPITULO |
Disposicions xerais

Artigo 1. Obxecto

Este decreto ten por obxecto desenvolver e adaptar os criterios hixiénico sanitarios das piscinas
que tefian a sua localizacion na Comunidade Autdbnoma de Galicia para protexer a saude das
persoas usuarias destas instalacions, asi como establecer o procedemento a seguir para o inicio
ou reinicio da actividade ou o peche das instalaciéns, a vixilancia destas, o procedemento para a
comunicacion das situacions de incidencia que tefian lugar, e asignar as competencias das
administracions publicas, sen prexuizo do que dispofia outra normativa de aplicacion.

Artigo 2. Definicions
Aos efectos deste decreto establécense as seguintes definicions:

1. Piscina: instalacion formada por un vaso ou conxunto de vasos destinados ao bafio, ao uso
recreativo, adestramento deportivo ou terapéutico, asi como as construciéns complementarias
€ servizos necesarios para garantir o seu funcionamento. Poden ser descubertas, cubertas ou
mixtas.

2. Piscina de uso publico: aquelas piscinas abertas ao publico ou a un grupo definido de persoas
usuarias, non destinada unicamente a familia e invitados/as da persoa propietaria ou
ocupante, con independencia do pagamento dun prezo de entrada. Poderan ser:



a) Tipo 1. Piscinas onde a actividade relacionada coa auga é o obxectivo principal, como é o
caso das piscinas publicas, de ocio, parques acuaticos ou spas.

b) Tipo 2. Piscinas que actian como servizo suplementario ao obxectivo principal, como no
caso das piscinas de hoteis, aloxamentos turisticos, campings, terapéuticas en centros
sanitarios, clubs, centros de ensino, entre outras.

Piscina de uso privado: aquelas piscinas destinadas unicamente a familia e invitados do
propietario ou ocupante, ou que poidan ser considerados vivenda habitual dos residentes,
incluindo o uso relacionado co alugamento de casas para uso familiar. Poderan ser:

a) Tipo 3A: Piscinas de comunidades de propietarios, casas rurais, agroturismo, colexios
maiores, residencias universitarias ou similares.

b) Tipo 3B: Piscinas unifamiliares.
Piscina de uso continuo: piscinas que estan en funcionamento a maior parte do ano.

Piscina de uso descontinuo ou de tempada: piscinas que interrompen o seu funcionamento
durante mais de seis meses.

Piscina natural: aquela na que a auga de alimentacion do vaso € costeira ou continental, esta
situada xunto ao seu medio natural, e a renovacion da auga esta asociada ao movemento
natural das mareas ou cursos dos rios e atopase dentro do ambito de aplicacion do Real
decreto 1341/2007, do 11 de outubro, sobre a xestion da calidade das augas de bafo.

Vaso de auga termal ou mineromedicinal: vaso cuxa auga de alimentacién foi declarada
mineromedicinal ou termal pola autoridade competente e non esta tratada quimicamente,
situada nunha estacion termal e utilizada exclusivamente para tratamentos médico-termais.

Vaso: estrutura construtiva que contén a auga destinada aos usos previstos no apartado 1.
En funcién deses, o vaso pode ser:

a) Polivalente: vaso para a practica e o adestramento da natacién e onde se celebren
competiciéns de natacion en niveis basicos.

b) De ensino: vaso adicado & educacion fisica e o ensino da natacion, asi como aos xogos
libres ou vixiados na auga dos/as nenos/as de 6 a 11 anos.

c) De chapoteo: vaso adicado aos xogos libres ou vixiados na auga dos nenos de ata 5 anos.

d) De recreo: vaso adicado ao recreo e ao bafo de persoas mozas e adultas, sobre todo non
nadadoras.

e) De natacién: vaso para a practica da natacién e onde se celebren competicions nas suas
modalidades de carreiras.

f) Foso de saltos: vaso para a practica da natacion e onde se celebren competicidns nas suas
modalidades de saltos de trampolin e de plataforma.

g) De hidromasaxe: vaso con chorros de aire ou auga.

h) Terapéutico: vaso destinado a usos médicos ou de rehabilitacion.



9. Vaso cuberto: vaso protexido do ambiente exterior.
10. Vaso descuberto: vaso situado ao aire libre.

11. Vaso mixto: vaso que esta protexido do ambiente exterior durante unha época do ano e
noutra o ambiente é similar ao exterior debido a unha modificacion estrutural non permanente.

12.Vaso climatizado: vaso cuxa auga é sometida a un proceso de quentamento co fin de regular
a sua temperatura.

13. Lamina de auga: superficie de cada vaso, expresada en metros cadrados.

14. Aforo dos vasos: numero maximo de bafistas que, segundo a normativa vixente, pode
permanecer de forma simultanea no vaso.

15. Material auxiliar: obxectos para o desenvolvemento de actividades acuaticas.

16. Titular: persoa fisica ou xuridica que sexa propietaria da piscina ou que, en virtude dunha
relacién xuridica, tefia a posesion e explotacion da piscina.

Para todos aqueles termos que non estean recollidos neste decreto entenderase o establecido no
artigo 2 do Real decreto 742/2013, do 27 de setembro, polo que se establecen os criterios
técnico-sanitarios das piscinas.

Artigo 3. Ambito de aplicacion

1. Este decreto aplicarase a todas as piscinas localizadas no territorio da Comunidade Auténoma
de Galicia, con independencia da sua titularidade.

2. As piscinas de uso privado tipo 3A, excepto as das comunidades de propietarios, deberan
cumprir tamén o disposto para as piscinas de uso publico no Real decreto 742/2013, do 27 de
setembro.

3. As piscinas de uso privado tipo 3A de comunidades de propietarios deberan cumprir o disposto
nos artigos 5, 6, 7, 10, 13 e 14.d), e) e f) do Real decreto 742/2013, do 27 de setembro e o
disposto no artigo 17 do presente decreto.

4. As piscinas de uso privado tipo 3B deberan cumprir Unica e exclusivamente o disposto no artigo
17 do presente decreto.

5. Quedan excluidas do ambito de aplicacién de este decreto:

a) as piscinas naturais

b) os vasos de auga termal ou mineromedicinal utilizados exclusivamente para tratamentos
médico-termais.



CAPITULO Il
Declaracion responsable, comunicacion previa e responsabilidades administrativas

Artigo 4. Declaracion responsable para o inicio da actividade

1. A persoa fisica ou xuridica interesada presentara o modelo de declaracion responsable
establecido no Anexo | (SA000X) nos casos enumerados no apartado 2.

A declaracién responsable presentarase obrigatoriamente por medios electronicos a través do
formulario normalizado dispoiiible na sede electrénica da Xunta de Galicia, https://sede.xunta.gal.

Se algunha das persoas interesadas presenta a sua declaracion responsable de forma presencial,
requiriraselle para que a emende a través da sua presentacion electrénica. Para estes efectos,
considerarase como data de presentacion aquela na que fose realizada a emenda.

Para a presentacion da declaracidon responsable poderan empregarse calquera dos mecanismos
de identificacion e sinatura admitidos pola sede electronica da Xunta de Galicia, incluido o sistema
de usuario e clave Chave365 (https://sede.xunta.gal/chave365).

2. A persoa ftitular da piscina de uso publico ou de uso privado tipo 3A, excepto as das
comunidades de propietarios, debera declarar o inicio da actividade a xefatura territorial da
conselleria competente en materia de sanidade correspondente segundo a sua localizacién

xeografica nos seguintes casos:

a) Antes da sua entrada en funcionamento por primeira vez.
b) Antes da sua entrada en funcionamento tras obras de construcion ou reformas.

¢) Cando se produzan variaciéns nas circunstancias ou datos previamente declarados.

Na declaracion responsable recolleranse os datos da instalacion, titularidade, existencia ou non de
empresa xestora, tipo de instalacion, numero de socorristas ou persoas tituladas en primeiros
auxilios (se procede) e datos da actividade.

Tamén se declararan os datos da actividade relativos a data prevista do inicio da actividade, o
periodo previsto no que a instalacién permanecera aberta e o horario de apertura.

3. A presentacion da declaracion responsable por parte das persoas fisicas ou xuridicas
interesadas considerarase condicion suficiente para o inicio da actividade e o seu exercicio por
tempo indefinido, sen prexuizo das facultades de comprobacién, control e inspeccién que se
poidan levar a cabo con posterioridade.

4. A inexactitude, falsidade ou omision, de caracter esencial, en calquera dato, manifestacion ou



documento que se acomparie ou incorpore a declaracion responsable, ou a non presentacion ante
a Administracion competente da declaracion responsable, determinara a imposibilidade de
continuar co exercicio da actividade afectada dende o momento en que se tefia constancia de
tales feitos, sen prexuizo das responsabilidades penais, civis ou administrativas a que houbese
lugar.

Artigo 5. Comunicacion previa para o reinicio da actividade e peche da instalacion

1. A persoa fisica ou xuridica interesada presentara o modelo de comunicacién previa establecido
no Anexo Il (SA431C) nas situacions enumeradas no apartado 2.

A comunicacion previa presentarase obrigatoriamente por medios electrénicos a través do
formulario normalizado dispoiible na sede electrénica da Xunta de Galicia, https://sede.xunta.gal.

Se algunha das persoas interesadas presenta a sia comunicacion previa de forma presencial,
requiriraselle para que a emende a través da sua presentacion electrénica. Para estes efectos,
considerarase como data de presentacion aquela na que fose realizada a emenda.

Para a presentacién da comunicacion previa podera empregarse calquera dos mecanismos de
identificacion e sinatura admitidos pola sede electronica da Xunta de Galicia, incluido o sistema de
usuario e clave Chave365 (https://sede.xunta.gal/chave365).

2. A persoa titular da piscina de uso publico ou de uso privado tipo 3A, excepto as das
comunidades de propietarios, debera comunicar a xefatura territorial da conselleria competente en
materia de sanidade correspondente segundo a sua localizacidon xeografica as seguintes
situacions:

a) O peche da instalacién cando tefa lugar durante un periodo superior a dias semanas.

b) O reinicio da actividade tras o peche superior a dias semanas en piscinas de uso continuo € a
reapertura nas piscinas de uso descontinuo.

c) O peche da instalacion cando se dean as condiciéns para o peche do vaso establecidas no
artigo 12.3 do Real decreto 742/2013, do 27 de setembro. Neste caso a persoa titular debera
presentar a comunicacion nun prazo non superior a 24 horas dende que se produciu o
incumprimento, xunto coas medidas correctoras adoptadas.

Na comunicacion previa indicaranse os datos da instalacion e o tipo de comunicacion que se
realiza.

Tamén se indicaran os datos da actividade relativos a data prevista do reinicio da actividade ou
peche da piscina, o periodo previsto no que a instalacion permanecera aberta ou pechada e as
medidas correctoras adoptadas no suposto previsto na letra c).

3. A presentacion da comunicacion previa por parte das persoas fisicas ou xuridicas interesadas
no suposto da letra b) do apartado 2 considerarase condicién suficiente para o reinicio da
actividade e o seu exercicio por tempo indefinido, sen prexuizo das facultades de comprobacion,



control e inspeccién que se poidan levar a cabo con posterioridade.

4. A inexactitude, falsidade ou omision, de caracter esencial, en calquera dato, manifestaciéon ou
documento que se acompafie ou incorpore a comunicacion previa, ou a non presentacion ante a
Administracién competente da comunicacion previa, determinara a imposibilidade de continuar co
exercicio da actividade afectada dende o momento en que se tefia constancia de tales feitos, sen
prexuizo das responsabilidades penais, civis ou administrativas a que houbese lugar.

Artigo 6. Documentacion complementaria

1. A documentacion complementaria que as persoas interesadas consideren oportuna achegar
coa declaracion responsable ou coa comunicacidn previa previstas nos artigos 4 e 5,
respectivamente, presentarase por via electrénica. As persoas interesadas responsabilizaranse
da veracidade dos documentos que presenten. Excepcionalmente, cando a relevancia do
documento no procedemento o exixa ou existan dubidas derivadas da calidade da copia, a
Administracién podera requirir de maneira motivada a exhibicion do documento orixinal para o
cotexo da copia electronica presentada.

Se algunha das persoas interesadas presenta a documentacion complementaria de forma
presencial, requirirase para que a emende a través da sUa presentacion electronica. Para estes
efectos, considerarase como data de presentacion aquela na que fose realizada a emenda.

2. No caso de que algun dos documentos que quere presentar de forma electronica superase os
tamafios maximos establecidos ou tivese un formato non admitido pola sede electrénica da Xunta
de Galicia, permitirase a presentacion deste de forma presencial dentro dos prazos previstos. A
informacion actualizada sobre o tamafio maximo e os formatos admitidos pode consultarse na
sede electronica da Xunta de Galicia.

Artigo 7. Comprobacion de datos

1. Para a tramitacion deste procedemento consultaranse automaticamente os datos incluidos nos
seguintes documentos elaborados polas administracions publicas:

a) DNI/NIE ou NIF da persoa declarante ou comunicante.

b) DNI/NIE da persoa representante.

2. No caso de que as persoas interesadas se opofian a esta consulta, deberan indicalo no cadro
habilitado nos modelos de declaracion responsable e comunicacion previa e achegar os
documentos correspondentes (anexos | e ).

3. Excepcionalmente, no caso de que algunha circunstancia imposibilitase a obtencion dos citados
datos, poderase solicitar as persoas interesadas a presentacion dos documentos
correspondentes.

Artigo 8. Tramites administrativos posteriores a presentacion da declaracion responsable ou da
comunicacion previa



Todos os tramites administrativos que as persoas interesadas deban realizar durante a tramitacién
deste procedemento deberan ser realizados electronicamente accedendo a carpeta do cidadan da
persoa interesada dispoiible na sede electrénica da Xunta de Galicia.

Artigo 9. Notificacions

1. As notificaciéns de resoluciéns e actos administrativos practicaranse sé por medios
electronicos, nos termos previstos na normativa reguladora do procedemento administrativo
comun.

2. As notificacions electrénicas realizaranse mediante o Sistema de Notificacién Electronica de
Galicia - Notifica.gal dispofiible a través da sede electronica da Xunta de Galicia
(https://sede.xunta.gal). Este sistema remitira as persoas interesadas avisos da posta a
disposicidon das notificacidns a conta de correo e/ou teléfono mobil que consten na solicitude.

Estes avisos non teran, en ningun caso, efectos de notificacion practicada e a sua falta non
impedira que a notificacion sexa considerada plenamente valida.

3. Neste caso as persoas interesadas deberan crear e manter 0 seu enderezo electronico
habilitado Unico a través do Sistema de Notificaciéon Electronica de Galicia - Notifica.gal, para
todos os procedementos administrativos tramitados pola Administracion xeral e do sector publico
autonémico. En todo caso, a Administracion xeral podera de oficio crear o indicado enderezo, aos
efectos de asegurar o cumprimento polas persoas interesadas da sua obriga de relacionarse por
medios electronicos.

4. As notificacions entenderanse practicadas no momento no que se produza o acceso ao seu
contido, entendéndose rexeitada cando transcorresen dez dias naturais desde a posta a
disposicién da notificacién sen que se acceda ao seu contido.

5. Se o envio da notificacidén electronica non fose posible por problemas técnicos, a Administracion
xeral e do sector publico autonémico practicara a notificacion polos medios previstos na normativa
reguladora do procedemento administrativo comun.

Artigo 10. Responsabilidades das administracions locais

1. Correspondelle ao concello do municipio no cal se localice a piscina a instrucion do
procedemento de concesion da licencia pertinente asi como velar para que o proxecto de
construcién dunha piscina ou da modificacién construtiva do vaso cumpra o indicado no artigo 5
do Real decreto 742/2013, do 27 de setembro, e no resto da normativa aplicable.

2. No caso das piscinas de uso privado tipo 3A de comunidades de propietarios, sera o concello
do municipio no cal se localice a piscina quen exercera a inspeccion e vixilancia no marco das

suas competencias.

Artigo 11. Responsabilidades da administracion autonomica



1. Correspondelle a Direccidn xeral con competencias en materia de saude publica da conselleria
competente en materia de sanidade a elaboracion da guia para o desefio do programa de
autocontrol de piscinas ou, no seu defecto, o programa de vixilancia sanitaria das piscinas.

2. Correspéndelles as Xefaturas Territoriais da conselleria competente en materia de sanidade a
inspeccion e a vixilancia do cumprimento da lexislacion sanitaria aplicable as piscinas de uso
publico ou de uso privado tipo 3A, excepto as das comunidades de propietarios.

3. Cando do exercicio da actividade inspectora resulte que a instalacién e/ou o vaso non cumpre
cos requisitos establecidos na normativa vixente aplicable as piscinas, & xefatura territorial da
conselleria competente en materia de sanidade correspondente segundo a sua localizacién
xeografica podera determinar a imposibilidade de continuar co exercicio da actividade desde o
momento no que se tefa constancia de tales feitos, sen prexuizo das responsabilidades penais,
civis ou administrativas a que houbese lugar.

CAPITULO Il
Criterios hixiénico-sanitarios das instalacions

Artigo 12. Condicions e tratamento da auga do vaso

1. A auga do vaso debera cumprir cos requisitos que se especifican no anexo | do Real decreto
742/2013, do 27 de setembro.

2. As substancias biocidas e o resto de substancias quimicas utilizadas no tratamento da auga do
vaso cumpriran o disposto no artigo 7 do Real decreto 742/2013, do 27 de setembro.

3. A dosificacion de substancias quimicas realizarase con sistemas automaticos ou
semiautomaticos de tratamento.

4. Ainda que se poida empregar un sistema de filtracion comun a varios vasos, a dosificacion do
desinfectante de accion residual debera ser independente para cada vaso. Asi mesmo, cada vaso
dispora dos seus propios dispositivos de alimentacién e evacuacion.

5. Os desinfectantes para o tratamento sistematico da auga non se engadiran nunca directamente
aos vasos. Excepcionalmente, cando sexa necesario e xustificado, permitirase a dosificacion
manual doutros produtos distintos dos desinfectantes, tales como os de tratamento de cobertura e
correctores, sempre e cando se realice féra do horario ao publico e se garanta un prazo de
seguridade antes da sua posta en funcionamento. Estas actuacions deberan quedar rexistradas
no protocolo de autocontrol da piscina.

Artigo 13. Control da calidade da auga e do aire da piscina

1. Os parametros para o control da calidade da auga e do aire son os establecidos nos anexos | e
Il do Real decreto 742/2013, do 27 de setembro, respectivamente.

2. A persoa titular debera realizar, en cada vaso, os controis da calidade da auga e do aire
recollidos no artigo 11.2 do Real decreto 742/2013, do 27 de setembro.



3. O control inicial realizarase en todos os vasos, con independencia da orixe da auga de aporte,
dentro da quincena anterior ao inicio da actividade da piscina e sempre despois de ter o vaso
pechado mais de duas semanas ou despois de peches temporais que poidan supofier variaciéns
significativas dos parametros de control da auga ou do aire.

4. Os aparatos de medicion utilizados para levar a cabo os controis de rutina deberan calibrarse
periodicamente segundo as indicacions establecidas polo fabricante. Os procedementos de
calibrado e a sua periodicidade deberan quedar descritos no protocolo de autocontrol da
instalacion e as datas das calibraciéns rexistradas.

5. No caso das piscinas con varios vasos climatizados a temperatura de referencia para o calculo
da temperatura ambiente sera a temperatura da auga do vaso cuxa lamina de auga sexa
predominante na instalacion. No caso de non existir un vaso predominante, terase en conta a
temperatura media da auga dos vasos que representen a maioria da lamina de auga.

Artigo 14. Condicions hixiénico sanitarias

1. A auga dispofiible nas instalaciéns da piscina debera cumprir o disposto no Real decreto
140/2003, do 7 de febreiro, polo que se establecen os criterios sanitarios da calidade da auga de
consumo humano, salvo o indicado no artigo 12.1 para a auga do vaso.

2. As instalacions e todos os elementos e materiais que contefia, incluido o material auxiliar,
atoparanse en condicions hixiénico sanitarias axeitadas, mediante o sistema que estableza no seu
protocolo de autocontrol.

3. Co fin de preservar a saude publica, as xefaturas territoriais da conselleria competente en
materia de sanidade poderan establecer a obriga de realizar de maneira adicional calquera
medida ou tratamento de control de organismos nocivos cando o estimen necesario.

CAPITULO IV
Persoal e elementos de seguridade nas instalacions

Artigo 15. Socorrista

1. Como regra xeral, todas as piscinas de uso publico e de uso privado tipo 3A, excepto as das
comunidades de propietarios, deberan disponer polo menos dun/dunha socorrista por cada 500
metros cadrados de lamina de auga ou fraccion. A partir de 1 000 metros cadrados de lamina de
auga, a xefatura territorial da conselleria competente en materia de sanidade correspondente
segundo a sua localizacion xeografica fixara en cada caso o nimero de socorristas necesarios/as.

No suposto de que a separacion fisica entre os vasos que conforman a instalacién da piscina non
permita a sua vixilancia eficaz, sera obrigatoria a presenza dun/dunha socorrista en cada un dos

vasos ou en cada area de vixilancia.

2. A titulacién dos/as socorristas sera a establecida no Decreto 104/2012, do 16 de marzo, polo
que se fixa a formacion minima dos socorristas acuaticos e se crea e regula o rexistro profesional

de socorristas acuaticos de Galicia ou normativa que o substitia. A ausencia de inscricién no
devandito rexistro determinara o incumprimento da obriga a que se refire o apartado 1.

3. O/a socorrista permanecera nas instalacions durante todo o tempo que estas se atopen abertas
ao publico.

O exercicio desta actividade é incompatible coa realizacién doutras actividades ao mesmo tempo
tales como ser monitor/a de natacion, a atencion sanitaria en instalaciéns anexas, as labores de
mantemento na instalacién e aqueloutras que dimindan a correcta vixilancia dos/as bafistas.

4. As persoas titulares das piscinas de superficie de lamina de auga igual ou inferior a 200 metros
cadrados e profundidade igual ou inferior a 1,60 metros:

a) poderan substituir o/a socorrista por unha persoa titulada en primeiros auxilios, se son piscinas
de uso publico tipo 1.

b) quedaran exentas da obriga de ter socorrista/s, se son piscinas de uso publico tipo 2 ou de uso
privado tipo 3A. Non obstante, estas instalacions deberan colocar inescusablemente nun lugar
visible, indicacion expresa da ausencia do servizo de salvamento.

Artigo 16. Elementos de seguridade

1. Na piscina existira obrigatoriamente un teléfono ou calquera outro sistema que permita a
comunicacion inmediata cos servizos de urxencia.

2. Disporan dunha caixa de urxencias que contera como minimo desinfectante e antiséptico
autorizado, gasas estériles, algodoén hidréfilo, vendas, esparadrapo, apdsitos adhesivos, tesoiras,
pinzas e guantes dun so uso.

3. Colocaranse na instalacion os elementos de seguridade que sexan necesarios para evitar ou
minimizar o risco de afogamento podendo ser dispositivos tecnoléxicos de apoio. Estes elementos
complementaran a actividade do/a socorrista pero non poderan substituilo/a nos casos en que
sexa obrigatoria a sua presenza.

4. Co fin de preservar a seguridade dos bafiistas, os tobogans, os esvaradoiros, os trampolins ou
calquera outra instalacion similar estaran nunha zona acoutada do vaso e respectaran o disposto
nas normas técnicas para este tipo de instalacions.

Artigo 17. Situacions de incidencia

1. O titular da piscina comunicara a Direccion Xeral con competencias en materia de saude
publica da conselleria competente en materia de sanidade as situaciéns de incidencia, tal e como
recolle o artigo 13 do Real decreto 742/2013, do 27 de setembro, nun prazo maximo de dez dias

desde o seu acontecemento mediante o0 modelo establecido no anexo Il (SA000X).

2. A comunicaciéon da situacién de incidencia presentarase obrigatoriamente por medios
electrénicos a través do formulario normalizado dispoiible na sede electrénica da Xunta de

Galicia, https://sede.xunta.gal.

Se algunha das persoas interesadas presenta unha comunicacion da situacion de incidencia de
forma presencial, requiriraselle para que a emende a través da slUa presentacion electrénica. Para
estes efectos, considerarase como data de presentacion aquela na que fose realizada a emenda.

Para a presentacién da comunicacién da situacion de incidencia poderan empregarse calquera
dos mecanismos de identificacion e sinatura admitidos pola sede electrénica da Xunta de Galicia,
incluido o sistema de usuario e clave Chave365 (https://sede.xunta.gal/chave365).

3. Na comunicacién da situacion de incidencia recollerase os datos da instalacion, o tipo e a data
da incidencia, o numero de persoas afectadas, as acciéns levadas a cabo sobre a piscina, o tipo
de intervencién realizada e outros datos relacionados co incidente e 0 seu seguimento.

A Direccién Xeral con competencias en materia de saude publica da conselleria competente en
materia de sanidade notificara, no prazo maximo dun mes, os datos recollidos na comunicacion da
situacion de incidencia ao Ministerio de Sanidade, Servizos Sociais e Igualdade.

4. A inexactitude, falsidade ou omision, de caracter esencial, en calquera dato, manifestacion ou
documento que se acompane ou incorpore & comunicacion da situacion de incidencia, ou a sua
non presentacion ante a Administracion competente, producira responsabilidades administrativas,
sen prexuizo das penais ou civis a que houbese lugar.

Artigo 18. Informacion ao publico

Ademais do esixido no artigo 14 do Real decreto 742/2013, do 27 de setembro, o titular da piscina
pora a disposicién das persoas usuarias nun lugar accesible e facilmente visible o aforo dos
vasos, que se calculara segundo o indicado no cédigo técnico da edificacion ou na normativa
vixente en cada momento.

Artigo 19. Remision da informacion

Os titulares das piscinas incluidas no ambito de aplicacion deste decreto deberan introducir no
SILOE (Sistema de informacion sobre piscinas), antes do 31 de xaneiro de cada ano, os datos do
ano anterior indicados no anexo IV do Real decreto 742/2013, do 27 de setembro.

Artigo 20. Réxime sancionador

Sen prexuizo doutra normativa que puidera resultar aplicable, o incumprimento das disposiciéns
deste decreto sera sancionado conforme ao que se establece na Lei 8/2008, do 10 de xullo, de
saude de Galicia e na lexislacién sanitaria basica estatal.

Disposicion adicional primeira. Datos de caracter persoal

De conformidade coa Lei organica 15/1999, do 13 decembro, de proteccién de datos de caracter

persoal, os datos persoais recollidos na tramitacion deste procedemento, cuxo tratamento e
publicacién autoricen as persoas interesadas mediante a presentacion das solicitudes, seran

incluidos nun ficheiro denominado "Sistema de informacion e vixilancia de puntos de risco para a
saude publica" creado pola Orde do 14 de xufio de 2007. O érgano responsable deste ficheiro € a
Conselleria de Sanidade. Os dereitos de acceso, rectificacion, cancelacién e oposicion poderanse
exercer ante dita conselleria, mediante o envio dunha comunicacién ao seguinte enderezo:
Conselleria de Sanidade, Edificio Administrativo San Lazaro s/n, 15703 Santiago de Compostela,
ou mediante comunicacion electronica.

Disposicion adicional segunda. Actualizacion de modelos normalizados

Os modelos normalizados aplicables na tramitacion do procedemento regulado na presente
disposicion poderan ser modificados co obxecto de mantelos actualizados e adaptados a
normativa vixente. A estes efectos, sera suficiente a publicacion destes modelos adaptados ou
actualizados na sede electrénica da Xunta de Galicia, onde estaran permanentemente accesibles
para todas as persoas interesadas

Disposicion derrogatoria unica. Derrogaciéon normativa

Quedan derrogadas as disposicions de igual ou inferior rango que se opofan ao disposto neste
decreto e, en particular o Decreto 103/2005, do 6 de maio, polo que se establece a
regulamentacién técnico-sanitaria das piscinas de uso colectivo.

Disposicion derradeira primeira. Habilitacion para o desenvolvemento normativo

Autorizase a persoa titular da conselleria con competencia en materia de sanidade para ditar
cantas disposicions resulten necesarias en orde ao desenvolvemento e aplicacion deste decreto.

Disposicion derradeira segunda. Entrada en vigor

Este decreto entrara en vigor aos vinte dias da sua publicacion no Diario Oficial de Galicia.

Santiago de Compostela, xx de xxxxxx de xxxx

Alberto Nufez Feijéo

Presidente

Jesus Vazquez Almuina
Conselleiro de Sanidade

KW XUNTA DE GALICIA N,
:i: CONSELLERIA DE SANIDADE

PROCEDEMENTO CODIGO DO PROCEDEMENTO

INICIO DE ACTIVIDADE NUNHA PISCINA OU VARIACION NOS DATOS PREVIOS DECLARADOS SAOQ0OQOA

DATOS DA PERSOA DECLARANTE

NOME/RAZON SOCIAL PRIMEIRO APELIDO SEGUNDO APELIDO

TIPO NOME DA ViA NUM BLOQ
PARROQUIA LUGAR

CODIGO POSTAL | PROVINCIA CONCELLO LOCALIDADE
TELEFONO FAX TELEFONO MOBIL CORREO ELECTRONICO

E, NA SUA REPRESENTACION (debera acreditarse a representacion fidedigna por calquera medio valido en dereito)
NOME/RAZON SOCIAL PRIMEIRO APELIDO SEGUNDO APELIDO

DATOS PARA OS EFECTOS DE NOTIFICACION

Notifiquese a: e Persoa ou entidade declarante e Persoa ou entidade representante

DOCUMENTO

DECLARACION
RESPONSABLE

NIF

ANDAR PORTA

NIF

Todas as notificacions as persoas interesadas realizaranse s6 por medios electronicos a través do Sistema de Notificacion Electronica de Galicia -

Notifica.gal, https://notifica.xunta.gal.

S6 se podera acceder a notificacion co certificado electronico asociado ao NIF da persoa indicada.

Enviaranse avisos da posta a disposicion da notificacion ao correo electrdnico e/ou teléfono mabil facilitados a seguir:
TELEFONO MOBIL CORREO ELECTRONICO

DATOS DA INSTALACION
NOME DA PISCINA

TIPO NOME DA ViA

PARROQUIA

CODIGO POSTAL | PROVINCIA

TELEFONO

TITULARIDADE
NOME DA PERSOA TITULAR

(TEN EMPRESA XESTORA?
NOME DA EMPRESA XESTORA

TIPO NOME DA ViA

PARROQUIA

CODIGO POSTAL  PROVINCIA

TELEFONO FAX

LUGAR

CONCELLO

TELEFONO MOBIL

o PUBLICA
NIF DA PERSOA TITULAR

oS
NIF DA EMPRESA XESTORA

NUM

LUGAR

CONCELLO

TELEFONO MOBIL

NUM

LOCALIDADE

o PRIVADA

o NO

BLOQUE/ANDAR/PORTA

LOCALIDADE

CORREO ELECTRONICO


https://notifica.xunta.gal/

=28 XUNTA DE GALICIA ANEXO |
:i: CONSELLERIA DE SANIDADE (continuacién)

TIPO DE INSTALACION
o TIPO 1 o TIPO 2 o TIPO 3A (excepto Comunidades de propietarios)
o USO CONTINUO o USO DESCONTINUO
NUMERO DE VASOS
VASO 1 VASO 2 VASO 3 VASO 4 VASO 5
TIPO DE VASO (*)
CUBERTO
DESCUBERTO
MIXTO
CLIMATIZADO
SUPERFICIE DE LAMINA DE AUGA (m?)
PROFUNIDIDADE MAXIMA (m)
CAPACIDADE (m?)
AUGA DE ALIMENTACION
SISTEMA DE DESINFECCION

(*) Elixir tipo de vaso (P=Polivalente, E=Ensino, CH=Chapoteo, R=Recreo, N=Natacion, FS=Foso de saltos, H=Hidromasaxe, T=Terapéutico

NUMERO DE SOCORRISTAS (SE PROCEDE)
NUMERO DE PERSOAS TITULADAS EN PRIMEIROS AUXILIOS (SE PROCEDE)

o INSTALACION EXENTA DE SOCORRISTA OU PERSOA TITULADA EN PRIMEIROS AUXILIOS

SUPOSTO

o INICIO DA ACTIVIDADE POR PRIMEIRA VEZ

o INICIO DA ACTIVIDADE TRAS REFORMAS

o VARIACIONS NOS DATOS PREVIAMENTE DECLARADOS

DATOS DA ACTIVIDADE
DATA PREVISTA DO INICIO DA ACTIVIDADE

PERIODO PREVISTO NO QUE A INSTALACION PERMANECERA ABERTA

HORARIO DE APERTURA

A PERSOA DECLARANTE OU REPRESENTANTE DECLARA:

1. Aos efectos previstos na Lei 17/2009, do 23 de novembro, sobre o libre acceso as actividades de servizos e o seu exercicio, que a instalacion
indicada cumpre cos requisitos establecidos na normativa vixente sobre piscinas, que dispon e se compromete a facilitar & administracion a
documentacion que asi o acredita e a manter o dito cumprimento durante a vixencia da actividade.

2. Que todos os datos contidos nesta declaracion son certos.

3. Que a persoa titular da instalacion ou representante se compromete a comunicar calquera variacion das condicions declaradas.

COMPROBACION DE DATOS

. . . - o - OPONOME A
Os documentos relacionados serdan obxecto de consulta &s administraciéons publicas. No caso de que as persoas
; ~ R - CONSULTA
interesadas se opofian a esta consulta, deberan indicalo no cadro correspondente e achegar unha copia dos documentos.
= DNI/NIE ou NIF da persoa declarante (o]

= DNI/NIE da persoa representante o]



% XUNTA DE GALICIA ANEXO |
:i: CONSELLERIA DE SANIDADE (continuacion)

De conformidade coa Lei organica 15/1999, do 13 decembro, de proteccion de datos de caracter persoal, os datos persoais recollidos na tramitacion
deste procedemento, cuxo tratamento e publicacion autoricen as persoas interesadas mediante a presentacion das declaracions responsables, seran
incluidos nun ficheiro denominado “Sistema de informacion e vixilancia de puntos de risco para a salde publica” creado pola Orde do 14 de xuiio de
2007, co obxecto de xestionar o presente procedemento. O 6rgano responsable deste ficheiro é a Conselleria de Sanidade. Os dereitos de acceso,
rectificacion, cancelacion e oposicion poderanse exercer ante dita conselleria, mediante o envio dunha comunicacion ao seguinte enderezo:
Conselleria de Sanidade, Edificio Administrativo San Lazaro s/n, 15703. Santiago de Compostela ou mediante comunicacion electronica.

LEXISLACION APLICABLE
Real decreto 742/2013, do 27 de setembro, polo que se establecen os criterios técnico-sanitarios das piscinas.

Decreto xx/201x do __de de polo que se regulan os criterios hixiénico-sanitarios das piscinas de Galicia

Lugar e data

jB|ICIB

@) seoe eLecTrONica  Este formulario sé podera presentarse nas
https://sede.xunta.gal formas previstas na sua norma reguladora

Xefatura Territorial da Conselleria de Sanidade de



K2 XUNTA DE GALICIA ST
:i: CONSELLERIA DE SANIDADE

PROCEDEMENTO CODIGO DO PROCEDEMENTO DOCUMENTO

REINICIO/PECHE DE ACTIVIDADE NUNHA PISCINA SA431C COMUNICACION

DATOS DA PERSOA COMUNICANTE

NOME/RAZON SOCIAL PRIMEIRO APELIDO SEGUNDO APELIDO NIF

TIPO NOME DA ViA NUM BLOQ ANDAR PORTA
PARROQUIA LUGAR

CODIGO POSTAL | PROVINCIA CONCELLO LOCALIDADE

TELEFONO FAX TELEFONO MOBIL CORREO ELECTRONICO

E, NA SUA REPRESENTACION (debera acreditarse a representacion fidedigna por calquera medio valido en dereito)
NOME/RAZON SOCIAL PRIMEIRO APELIDO SEGUNDO APELIDO NIF

DATOS PARA OS EFECTOS DE NOTIFICACION
Notifiquese a: e Persoa ou entidade comunicante e Persoa ou entidade representante

Todas as notificacions as persoas interesadas realizaranse s6 por medios electronicos a través do Sistema de Notificacion Electronica de Galicia -
Notifica.gal, https://notifica.xunta.gal.

So se podera acceder a notificacion co certificado electronico asociado ao NIF da persoa indicada.

Enviaranse avisos da posta a disposicion da notificacion ao correo electronico e/ou teléfono mébil facilitados a seguir:

TELEFONO MOBIL CORREO ELECTRONICO

DATOS DA INSTALACION
NOME DA PISCINA

TIPO NOME DA ViA NUM

PARROQUIA LUGAR

CODIGO POSTAL | PROVINCIA CONCELLO LOCALIDADE
TELEFONO TELEFONO MOBIL

TITULARIDADE o PUBLICA o PRIVADA
NOME DA PERSOA TITULAR NIF DA PERSOA TITULAR

TIPO DE COMUNICACION

o REINICIO DA ACTIVIDADE TRAS PECHE SUPERIOR A DUAS SEMANAS EN PISCINAS DE USO CONTINUO

o REAPERTURA NAS PISCINAS DE USO DESCONTINUO

o PECHE DA INSTALACION CANDO TENA LUGAR DURANTE UN PERIODO SUPERIOR A DUAS SEMANAS

o PECHE DA INSTALACION CANDO SE DEAN AS CONDICIONS PARA O PECHE DO VASO ESTABLECIDAS NO ARTIGO 12.3 DO REAL DECRETO 742/2013.


https://notifica.xunta.gal/

2 XUNTA DE GALICIA ANEXO Il
:i: CONSELLERIA DE SANIDADE (continuacion)

DATOS DA ACTIVIDADE
DATA PREVISTA DO REINICIO/PECHE DA ACTIVIDADE

PERIODO PREVISTO NO QUE A INSTALACION PERMANECERA ABERTA/PECHADA
HORARIO DE APERTURA

MEDIDAS CORRECTORAS ADOPTADAS NO SUPOSTO DE PECHE DA INSTALACION CANDO SE DEAN AS CONDICIONS DO ART.12.3 DO RD 742/2013

COMPROBACION DE DATOS

. . . - o o OPONOME A
Os documentos relacionados seran obxecto de consulta as administraciéons publicas. No caso de que as persoas
- ~ RN X CONSULTA
interesadas se opofian a esta consulta, deberan indicalo no cadro correspondente e achegar unha copia dos documentos.
= DNI/NIE ou NIF da persoa comunicante o
= DNI/NIE da persoa representante o]

De conformidade coa Lei organica 15/1999, do 13 decembro, de proteccion de datos de caracter persoal, os datos persoais recollidos na tramitacion
deste procedemento, cuxo tratamento e publicacion autoricen as persoas interesadas mediante a presentacion das declaracions responsables, seran
incluidos nun ficheiro denominado “Sistema de informacion e vixilancia de puntos de risco para a saide publica” creado pola Orde do 14 de xufio de
2007, co obxecto de xestionar o presente procedemento. O drgano responsable deste ficheiro é a Conselleria de Sanidade. Os dereitos de acceso,
rectificacion, cancelacion e oposicion poderanse exercer ante dita conselleria, mediante o envio dunha comunicacién ao seguinte enderezo:
Conselleria de Sanidade, Edificio Administrativo San Lazaro s/n, 15703. Santiago de Compostela ou mediante comunicacion electroénica.

LEXISLACION APLICABLE
Real decreto 742/2013, do 27 de setembro, polo que se establecen os criterios técnico-sanitarios das piscinas.

Decreto xx/201x do __de de polo que se regulan os criterios hixiénico-sanitarios das piscinas de Galicia

Lugar e data

thCIB

@) seoe eLecTrONica  Este formulario sé podera presentarse nas
https://sede.xunta.gal formas previstas na sua norma reguladora

Xefatura Territorial da Conselleria de Sanidade de



K2 XUNTA DE GALICIA
:i: CONSELLERIA DE SANIDADE

PROCEDEMENTO

SITUACION DE INCIDENCIA NUNHA PISCINA

DATOS DA INSTALACION

NOME DA PISCINA *

TIPO*  NOME DA ViA *

PARROQUIA *

CONCELLO PROVINCIA

TITULARIDADE
Non aplica as piscinas tipo 3B

TIPO DE INSTALACION

o TIPO 1 o TIPO 2

TIPO DE INCIDENCIA
o AFOGAMENTOS

0 AFOGAMENTO CON RESULTADO DE MORTE
o LESIONS MEDULARES

o INTOXICACION POR PRODUTOS QUIMICOS
ESPECIFICAR

DATA DA INCIDENCIA
NUMERO DE PERSOAS AFECTADAS

ACCIONS SOBRE A PISCINA

o SEN PECHE DA PISCINA

o CON PECHE TEMPORAL DA PISCINA
o CON PECHE DEFINITIVO DA PISCINA

ANEXO Il

CODIGO DO PROCEDEMENTO

NUM *
CODIGO POSTAL *
COMUNIDADE AUTONOMA
GALICIA
o PUBLICA o PRIVADA
o TIPO 3A o TIPO 3B

0 TRAUMATISMOS CRANEOENCEFALICOS
0 QUEIMADURAS GRAVES

o ELECTROCUCION

0 OUTRAS

o OUTRAS MEDIDAS OU ACCIONS ESTABLECIDAS. ESPECIFICAR:

TIPO DE INTERVENCION

o INTERVENCION DO SERVIZO DE SALVAMENTO E SOCORRISMO (SSS)

o INTERVENCION DOUTRAS PERSOAS ALLEAS AO SSS
o ACHADO DA PERSOA FALECIDA
o NON SE CONECE

Cubrir a seguinte taboa para cada persoa afectada
PERSOA AFECTADA NUMERO 1
o HOME o MULLER

TIPO DE ACTIVIDADE

o NATACION

o SALTO

o MERGULLO

ESPECIFICAR

OUTROS DATOS RELACIONADOS CO INCIDENTE
o CONSUMO DE ALCOHOL

o CONSUMO DE DROGAS

IDADE: ANOS

0 MASAXE ACUATICO OU SIMILAR
o ACTIVIDADE TERAPEUTICA

o OUTRAS

o PADECE ENFERMIDADES. ESPECIFICAR.
o OUTRAS CIRCUSNTANCIAS. ESPECIFICAR:

DOCUMENTO

COMUNICACION



8 XUNTA DE GALICIA ANEXO Il
:i: CONSELLERIA DE SANIDADE (continuacion)

SEGUIMENTO DA INCIDENCIA. DESENLACE

o FALECIDO/A o CON LESIONS PERMANENTES
o RECUPERADO/A o DESCONECESE

o OUTROS. ESPECIFICAR:

PERSOA AFECTADA NUMERO 2

o HOME O MULLER IDADE: ANOS

TIPO DE ACTIVIDADE

o NATACION 0 MASAXE ACUATICO OU SIMILAR

0 SALTO o ACTIVIDADE TERAPEUTICA

0 MERGULLO o OUTRAS

ESPECIFICAR

OUTROS DATOS RELACIONADOS CO INCIDENTE

o CONSUMO DE ALCOHOL o PADECE ENFERMIDADES. ESPECIFICAR.
o CONSUMO DE DROGAS 0 OUTRAS CIRCUNSTANCIAS. ESPECIFICAR:
SEGUIMENTO DA INCIDENCIA. DESENLACE

o FALECIDO/A o CON LESIONS PERMANENTES

o RECUPERADO/A o DESCONECESE

o OUTROS. ESPECIFICAR:

PERSOA AFECTADA NUMERO 3

o HOME O MULLER IDADE: ANOS

TIPO DE ACTIVIDADE

o NATACION 0 MASAXE ACUATICO OU SIMILAR

0 SALTO o ACTIVIDADE TERAPEUTICA

0 MERGULLO o OUTRAS

ESPECIFICAR

OUTROS DATOS RELACIONADOS CO INCIDENTE

o CONSUMO DE ALCOHOL o PADECE ENFERMIDADES. ESPECIFICAR.
o CONSUMO DE DROGAS 0 OUTRAS CIRCUNSTANCIAS. ESPECIFICAR:
SEGUIMENTO DA INCIDENCIA. DESENLACE

o FALECIDO/A o CON LESIONS PERMANENTES

o RECUPERADO/A o DESCONECESE

o OUTROS. ESPECIFICAR:

De conformidade co artigo 13 do Real decreto 742/2013, do 27 de setembro, polo que se establecen os criterios técnico-sanitarios das piscinas, os
datos recollidos nesta comunicacion seran remitidos ao Ministerio de Sanidade, Servizos Sociais e Igualdade.

LEXISLACION APLICABLE
Real decreto 742/2013, do 27 de setembro, polo que se establecen os criterios técnico-sanitarios das piscinas.

Decreto xx/201x do __de de polo que se regulan os criterios hixiénico-sanitarios das piscinas de Galicia

Lugar e data

\/gahcna

@) seoe eLecTrONica  Este formulario sé podera presentarse nas
https://sede.xunta.gal formas previstas na sua norma reguladora

Direccién Xeral de Saude Publica da Conselleria de Sanidade



